
پەپوولــە ئــەو باڵنــدە خۆشەویســتەیە كــە بــە باڵــە رەنگیــن و 
فڕینــە پــەل و پۆلەكــەی، دەچێتە دڵی هەمووانــەوە، هەر كاتێك 
پەپوولەیــەك دەبینیــت، دەبیتــە جێگــەی ســەرنجت و لــە دوورەوە 
بانگی دەكەی و جارجارەش دوای دەكەوی. ئەی ئەگەر شــێوە 
و نەخشــە جوانەكانــی پەپوولــە بخرێتــە ســەر ئێكسســوار، ئاخۆ 
چ مۆدێكــی نایابــی لێــی دەردەچێ؟ ئــەوە بیرۆكەی ماركەی 
)ڤــان كلێــڤ و ئەرپلــز- van clef and arpels(ـــە كــە 

لــە تازەتریــن مۆدەكانیــان، توانیویانــە ســوود لە شــێوی پەپوولە 
وەربگرن. مۆدی ئێكسسوارەكەش بریتییە لە گوارەی گوێچكە 
بە ناوی دوو پەپوولە - Two Butterfly، مانای ئەو مۆدەش 
لــە دیمەنــی جوانەكانــی وەرزی بەهــار وەرگیــراوە و لــە دوور و 
نزیكەوە دەكەوێتە بەرچاو، خانمانیش ئەگەر گوارەیەكی شێوەی 
پەپوولەیــان لــە گــوێ بێــت، جگــە لــەوەی ناســكی و جوانییان 

پێدەبەخشێت، هەروەها جێی سەرنجی هەمووانیش دەبێت.

گوارەی نەخش و 
شێوە پەپوولە

ئاشنای مۆد و شێوازەكانی جینز بن
زۆربــەی خانمــان حــەز بــە پۆشــینی مۆدەكانــی جینــز دەكــەن. جینــز، یــان ئەوەی بــە )كاوبــۆی( ناســراوە، مۆدەی 
جۆراوجــۆری هەیــە، بێگومــان دۆڵابەكانــی هــەر خانمێكیش بكەیتەوە، چەندیــن پارچە جینزی لــێ دەدۆزیتەوە، بەڵام 

چاكترە ئاشنای مۆد و شێوازەكانی جینز بن و بزانن لە چ كاتێك لەبەر دەكرێن.
- جینــزی ســەرەكی )كلاســیك(- classic jeans، ئــەو جۆرەیــە كــە شــێوەی راســت و بە بێ خــوار و خێچییە، 

لەسەرەوە تا خوارەوە هەمان شێوەیە، دەتوانی بۆ كاتی گەشت و سەفەر لەبەری بكەیت.
-  جینزی پەموو دێنیم – Denim(، شــێوازێكی دیكەی جینزە و شــێوەی راســتە و لەســەر جەستە دەنیشێت، 

بۆ كاتی دەوام و زانكۆ دەپۆشرێت.
- جینزی قاچ كراوە - Bootcut، ئەو مۆدەیە كە بە شــارڵس دەناســرێت، بەشــی خوارەوەی كراوەیە و لە 

سەر پێیەكانەوە گەورە دەبێت، بۆ دەرچوونی بازاڕكردن و سەردان لەبەر دەكرێت.
- جینزی باریكی شێوە چەقۆ – Skinny، ئەو شێوازەیە كە لەسەرەوە فراوانە و لە خوارەوە باریك دەبێتەوە 

تا دەگاتە سەر قاچ، بۆ كاتی دەوامی فەرمی و زانكۆ گونجاوە.

نهێنی جوانیی 
چاویلكەكان 
بدۆزەوە 

خانمــە پســپۆڕی جوانكاری و چاویلكــەی ئەڵمانی )زیبیلە 
مۆنیــش(، پێیوایــە، چاویلكــە چی لە جوانــی ماكیاژ كەمتر 
نییــە، ئەگــەر شــێوەیەكی جــوان و ئەنــدازەی هەبێــت، چونكە 
دەبێتە رووكەشێك بۆ رووخسارت، لە دوور و نزیكدا رووخسارت 
ئــەو پســپۆڕە چەنــد  گەورەتــر و گەشــاوەتر نیشــان دەدات. 
نهێنییەكی سەرنجراكێشــی چاویلكە بــۆ خانمان دەخاتەڕوو تا 
چاویلكەیەكــی جوانتــان لــە چــاو بێت و بە هاوەڵ و كەســانی 
دیكــە نەڵێــن ئــەو چاویلكە جوانەت لە كوێ دەســت كەوتووە؟ 
پێویستە لەسەر شێوەی رووخسارت، چاویلكەكانت هەڵبژێریت، 
بــە گشــتی )3( جــۆرە شــێوەی رووخســار هــەن كــە ئەوانەن: 
ئەوانــەی رووخســاریان خــڕە، یــان بازنەییە، دەبــێ چاویلكەی 
شــێوەی باریــك لــە چــاو بكــەن، تــا یەكســانی لــە شــێوەی 
رووخســاریان دروســت بكات، ئەوانەشــی رووخســاریان شێوەی 
چوارگۆشــە نیشــان دەدات، وا چاكە چاویلكەی بازنەیی، یان 
كەوانە هەڵبژێرن، ئەوانەشــی شــێوەی رووخســاریان هێلكەییە، 
ئەوان سەربەستن و دەتوانن هەر جۆرە چاویلكەیەك هەڵبژێرن. 

هیتلەر 
چۆك دادەدات

گوڵی دڵ 
زامدار 
جیــاوازی نێــوان شــێوەی مــرۆڤ و رووەك 
ئەوەنــدی زەریایــەك دوورە لــە یەكتــر، بــەڵام 
جــار جــارەش حاڵــەت و دیــاردەی وا دەردەكــەون، 
كــە رووك و دار و بــار دێنــەوە ســەر شــێوە، یــان ئەندامێكی 
گــوڵ  رووەكــی  ســەیرترین  ئەوەتــا  مــرۆڤ،  جەســتەی 
دۆزراوەتەوە، كە شێوەی وەك دڵی مرۆڤ وایە، جگە لەوەی 
شێوەی دڵی هەیە، هەروەها بە لق و پۆڵەكەیەوە، گوزارشت 
لە دڵێكی زامدار، یان خوێن بەربوو دەكات. ئەو جۆرە گوڵە 
لە رۆژهەڵاتی كیشــوەری ئاســیا لە نێوان )وڵاتی ســیبیریا 
و تــا دەگاتــە ژاپــۆن( دەڕوێــت، نــاوی زانســتی ئــەو گوڵە 
)Lamprocapnos spectabilis(یە و هەروەها بە ناوی 
دڵــی زامداریــش ناســراوە، یەكێكە لــە رووەكەكانی جوانی و 
بۆ زینە بەكاردەهێندرێت، كەســیش زانیاری لەسەر هۆكاری 
لێكچوونی ئەو گوڵە نییە، ئاخۆ بۆ لە شێوەی دڵی مرۆڤ 
دەچــێ، نرخــی ئــەو گوڵــە دەگاتــە )20( دۆلار، تەنیا لەو 
ناوچانــە نەبێــت، لە شــوێنی دیكە ناڕوێــت، ژاپۆنییەكانیش 
دەڵێــن: ئــەو دڵــە زامدارانە رۆحی قوربانییانی هیرۆشــیما و 

ناكازاكییە!

لــە ســەردەمی هیتلــەردا، كــەس نەبــوو بەرامبــەر ئەو كەســایەتییە 
ســتەمكارە بوەســتێ و ئەژنــۆی بــۆ دانەنێــت، ئــەو توانــی نیــوەی 
كیشــوەری ئەوروپا داگیر بكات و بە نیازیش بوو هەموو كیشــوەرەكە 
بخاتە ژێر ركێفی خۆیەوە، بەڵام دواجار شكســتی پێهێنرا، ســتەمی 
لە زۆر خەڵك كرد، تا ئێستاش لە ئەڵمانیا وەك رەمزی ستەم و زوڵم 
دەناســرێت، تەنانــەت هەندێــك لــەو كەســانەی ماون لــە ژیاندا، رق و 
كینەیان بەرامبەر هیتلەر هێشــتا لە دڵدا ماوە، ناشــزانن چۆن تۆڵەی 

رووســییە  كچــە  ئــەو  هەواڵــی  لەمەوبــەر  ماوەیــەك 
بچووكەمان بڵاوكردەوە كە جوانترین كیژۆڵەیە و رەنگە لە 
داهاتووشدا ببێتە شاجوانی جیهان، كە تەنیا تەمەنی )5( 
ســاڵ بوو، ئەمجارەیان كچێكی دیكەی دەیەوێ كێبڕكێ 
ئــەو شــاجوانە بچكۆڵانــە بــكات، كــە نــاوی )مایا(یە و 
تەمەنی تەنیا )11( مانگە، ئێستاش وەك نمایشكارێكی 
جلوبەرگ، ماوە ماوە وێنەی 
جلــی  بــە  ســەیر  و  جــوان 
جۆراوجــۆر لە ئەكاونتەكەی 

بڵاودەكرێتــەوە، ئــەوەش بیرۆكەی دایكی ئەو منداڵەیە كە 
ناوی )ئێمی ماكلندێر(ـە، لە وڵاتی ئوسكوتلەندا دەژی، 
لە ئێستاوە نیازی وایە كچەكەی ببێتە نمایشكار، چونكە 
خەونــی لەمێژینــەی خــۆی بــوو كــە كاری نمایشــكاری 
بكات، بەڵام ئەو دەرفەتەی بۆ نەڕەخسا، هەر بۆیە دەیەوێ 
بیرۆكەكەی لە دڵ و هەستی كچەكەیدا بچەسپێنێت و لە 
دواڕۆژدا كچەكەی لەســەر شــانۆی نمایشــكاران ببینێت، 
مانگانــەش نزیكــەی )1000( یــۆرۆ لە جلــی كچەكەی 

خەرج دەكات. 

بكەنــەوە، هــەر بۆیــە هونەرمەندێكــی ئیتاڵــی بــە ناوی )مۆریســیۆ 
كاتیلانــا(، پەیكەرێكــی هیتلــەری دروســت كــردووە، كــە جەســتەی 
منداڵە و لەســەر ئەژنۆیە، سەریشــی شــێوەی هیتلەرە، وەك هێمایەك 
بچووككردنەوەیە بۆ ئەو داگیركەرە، ئەوەی جێگەی ســەیرە زۆربەی 
خەڵــك كاتێــك ســەردانی ماڵی )كریســتیز(ی گەلــەری وێنە دەكەن، 
لەگەڵ پەیكەری هیتلەر وێنە دەگرن تا دڵیان بحەســێتەوە، تا ئێســتا 

لە فرۆشتنی ئاشكرادا، )15( ملیۆن دۆلاریان بەو پەیكەرە داوە. 

بچووكترین نمایشكاری جیهان

- ئــەم كاریكاتێــرە بــاس لــە رێگــەی 
دروســتی پلان دەكات، ئەوانەی پلانیان 
بــێ بیركردنەوە بێت، هەرگیز ئەنجامی 

نابێت. 

كاریكاتێر

گۆزە 1/20 - 2/18
هەوڵــی جددیت داوە تا بــە ئەنجامی پرۆژەكەت 
بگەیــت، بــەڵام كەســانی دیكــە دژایەتیــت دەكەن 
و تــۆش نابێــت چــی دیكە خــۆت هەڵخەڵەتێنیت. 
داهاتــووت بــەرەو باشــی دەچێــت، ئامــۆژگاری 
دۆســتێكت وەربگــرە. هەمیشــە لــە كارەكانــت دوا 

مەكەوە و یارمەتی كەسانی نزیكیشت بدە.

نەهەنگ 2/19 - 3/20
بڕیــاری خێــرا بە هیــچ ئەنجامێكــت ناگەیەنێت و 
زۆرجاریــش دووچــاری كێشــەت دەكاتەوە. هەمیشــە 
دەرفەتــی  بكــە.  بەرژەوەندییەكانــت  ســەر  لــە  كار 
ژیانێكــی ســۆزداری راســتەقینەت بــۆ دێتە پێش و 
لەدەســت خۆتی مەدە، بەڵام ئاگاداری باری هەســت 

و دروونیشت بە.

كاوڕ 3/21 - 4/19
سســتبوونی هەنگاوەكانــت بــەرەو داهاتــوو جێگــەی 
رووخاندنی ئاواەكانتە، هەوڵبدە جیاوازی نێوان رابردوو 
و داهاتــوو بكەیــت. رێگــەی ئێســتات بــەرەو باشــی 
دەچێــت و كەســێكی شــیاوی تــا لــە كارەكانتــدا بەرەو 
پێگەیەكی باشتر بچیت. هەوڵبدە لە دوای كارەساتەكان 

خۆڕاگر بیت.

شێر 7/23 - 8/22
پێویســت ناكات خۆت لە كاری دیكە هەڵبقوڵتێنیت تەنیا 
بــۆ ئــەوەی پێگەی خــۆت بدۆزیتــەوە. گوێ لە كەســانی 
دیكــەش بگــرە، بــەڵام مــەرج نییــە جێبەجییــان بكەیــت، 
ئەوانەی بۆت باشــن كاریان لەســەر بكە و ئەوانی دیكەش 
فەرامــۆش بكــە، چاوكراوە بە، چونكە كەســێك دژایەتیت 

دەكات.

گوڵەگەنم 8/23 - 9/22
بــەڵام  جوانــن،  بیرۆكەكانــت  و  زیرەكــی  كەســێكی 
ئــاگاداری ئــەو كەســانە بــە كــە ماوەیەكــە دەیانــەوێ 
پرۆژەكانــت تێكبدەن. پێویســتت بە بەرنامەداڕێژییەكی 
نــوێ بــۆ ژیانــت هەیە، بەڵام بــە رێكوپێكــی بەكاری 
بهێنــە، هــۆشء بیــرت بخــەرە گــەڕ، داهاتــووت بەرەو 
باشی دەچێت، واز لە دوودڵی و بێ متمانەیی بهێنە.

تەرازوو 9/23 - 10/22
نابــێ وا بیــر بكەیتــەوە كە داهاتووت لــە بەرژەوەندیی 
تــۆدا نییــە و تەنیا بیــر لە رابردوو بكەیتــەوە. لەبواری 
سۆزداری و كاردا دەرفەتی سەركەوتنت زۆرە. لەگەڵ 
كەســێكدا گونجاون و مەهێڵە كەســانی دیكە نێوانتان 
تێــك بــدەن. یارمەتــی بــدە و كاری بۆ بكــە بۆ ئەوەی 

باشتر لە یەكتر تێبگەن.

- تۆمــاس ئەدیســۆن بۆ ژیری و 
زیرەكی دەڵێ :

لــە  بریتییــە  دانایــی  و  ژیــری 
و  بیركردنــەوە  و  پــان   )%1(
)99%( هــەوڵ و كۆشــش، بۆیــە با 
كۆششــەكە زیاتر بێت لە بیركردنەوە، 
چونكــە بیركردنــەوەی زۆر بە هیچ 

ئەنجامێكت ناگەیەنێت. 

پەند و وتە

سەری كوندەبوو وەك رادارە بۆ زانیاریت
دەگوترێــت كوندەبــوو جگــە لــەوەی چــاوی بەهێــزە كە شــەوانە 
دەتوانێــت هەمــوو دیمەنێــك ببینێت، هەروەها ســیفەتێكی دیكەی 
ســەیرتری هەیــە، كــە ئەویــش ســووڕاندنی ســەر و ملیەتــی بــە 
پلــەی )360( پلــە، ئەگەرچــی هەندێــك لــە خەڵــك بڕوایــان بەو 
كارە نەدەكرد، بەڵام وێنەگرێكی بەریتانییە وێنەی كوندەبوویەكی 
گرتووە لەو كاتەی خەریكی ســووڕاندنی ســەریەتی، وێنەكیان لە 
یەك كات و شوێندا گیراوە، كە كوندەبوویەكە و سەری بە پلەی 

)270( دەســووڕێنێت، وادیارە لەوە زیاتر ناتوانێت 
ســەری بچەمێنێتەوە، ئــەو وێنەگرە ناوی 

)ئاڵن باڵتازارد(ـــە و ئەو كووندەبووە لە 
دارســتانەكانی وڵاتی ئوستڕالیادا بووە 
كــە وێنــەی گرتــووە، ئــەو وێنانــەش 
بــە رێككەوت بــووە و بەبێ ئەوەی 
پلانــی بۆ دابنرێت، كە ئاســتەمە 

دووبارە بێتەوە. 

- دوگمەكانی جینز
زۆربەمــان پانتۆڵــی جینزمــان لەبــەر كــردووە، ئــەوەی لــە نێو 
خەڵكیــدا بــە نــاوی )كاوبــۆی( ناســراوە، رەنگــە تێبینــی ئــەو 
كۆمەڵــە دووگمــە ئاســنینە كەپســانەمان كردبــێ كــە لەســەر 
لێواری گیرفان و بەشی پێشەوە دەبێنرێن. ئاخۆ دەبێ هۆكاری 
هەبوونــی ئــەو دووگمانــە چــی بێــت و بۆ چ مەبەســتێك بێت؟ 
جلی جینز مێژووی بۆ ســەدەها ســاڵ دەگەڕێتەوە، لە پێشــوودا 
زیاتــر پیاوانــی گاوان و شــوان ئــەو جلەیان دەپۆشــی، دواتریش 
لەلایــەن كرێكارانــەوە بــە جلێكــی تۆكمــە دانــرا و ئەوانیــش لــە 
كاتی كاركردن لەبەریان دەكرد، تەنیا گرفتی دڕانی گیرفان و 
بەشــەكانی دەرەوەیان هەبوو، هەر بۆیە لە ســاڵی )1829(، ئەو 
دووگمە ئاسنینە كە لە ماددەی )مس( دروست كراوە، لەلایەن 
بەرگدوورێــك بەنــاوی )لیڤی یۆنگ(، داهێنرا و پاشــان داوای 
لە ئاســنگەر كرد كە دووگمەی بەهێز دروســت بكات و گیرفان 

و بەشەكانی دەرەوەی پانتۆڵەكە توند و تۆڵ بكات.

- لــەم دوو وێنەیە چەنــد جیاوازییەك 
هەیە بیاندۆزەوە ! 

جیاوازی وێنە 

ژمارە )1062(  2016/2/15

گا 4/20 - 5/20
زیاتــر  خــۆت  پێویســتە  و  قورســن  ئەركەكانــت 
ماندووتــر بكەیــت، ئەگینــا بــەرەو رووی كێشــە و 
گرفت دەبیتەوە. هەوڵی ئەو كەســت لەبەرچاو بێت 
كاتێــك ویســتی یارمەتیــت بدات. بــە ئاگادارییەوە 

هاوڕێكانــت هەڵبژێــرە، دەرفەتێكی ســۆزداریت دێتە 
پێش، سوودی لێ وەربگرە.

دووانە 5/21 - 6/20
كارەكانــت رووبــەڕووی كێشــە و گرفــت بوونەتەوە و 
ئەو كاتەی پێویســتت بە یارمەتییە، رێگەی كەســانی 
دیكــە بــدە لێــت نزیــك ببنــەوە و كاتەكانــت لــە دەســت 
مــەدە. لەگــەڵ كەســێكدا كۆكــن و كێشــەتان نییە، ئەو 
ســەركەوتنەی بەدەســتی دەهێنیــت زۆر شــتت بــۆ روون 

دەكاتەوە، بزانە چۆن مامەڵە لەگەڵ خەڵكدا دەكەیت.

قرژاڵ 6/21 - 7/22
یارمەتیدانــی كەســانی دیكــە چ لــە هەنگاوەكانت كەم 
ناكاتــەوە، بەڵكو پێوەندییەكانت زیاتر و باشــتر دەكات. ئەو 
ماوەیــە پێویســتت بە كەســێكە و ئەویــش خەریكە تۆی لە 
دەســت دەچێــت و هەوڵبــدە بیگەڕێنیتــەوە. هەڵســوكەوتت 

لەگــەڵ كەســانی دەوروبــەرت باشــتر بكــە و دەم بەخەندە بە، 
گەشبین بە و داهاتووت سەركەوتنە لەو كارە تازەیەتدا. 

دووپشك 10/23 - 11/21
هەنــگاوە لەناكاوەكانــت بۆتــە جێگــەی گومانی 
دەوروبەرت، دەبێ بە وریاییەوە مامەڵەیان لەگەڵدا 
بكەیــت، ئارەزووتە لەم ماوەیەدا بە ئەنجامی كارە 
كۆنەكەت بگەیت، بەڵام ماوەیەكی دیكەی دەوێت 
و ئارام بگرە. هەوڵبدە كارێكی نوێ بدۆزیتەوە كە 

داهاتت باشتر بكات.

كەوان 11/22 - 12/21
كارەكانــت بــە جوانــی جێبەجــێ دەكەیــت و تەنیا ئەوە 
نەبــێ كەســێك دژایەتیــت دەكات و دەیــەوێ خــۆی لــە 
تــۆ بەرزتر نیشــان بــدات، رێگەی مــەدە و رووبەڕووی 
ببــەوە. رێگەیەكــی راســتت گرتــووە لــە مامەڵــە كردن 
لەگــەڵ كەســانی نزیكــت و یارمەتییان بــدە تا لەیەكتر 

جیا نەبنەوە و هاوسۆزیش بن.

گیسك 12/22 - 1/19
لە كەســانی دیكە تووڕە مەبە و پێویســتە ئارامیت 
پێوە دیار بێت. هەر هەنگاوێكت لە داهاتوودا بەرەو 
باشــی رێگــە دەگرێت و متمانــەت بە خۆت هەبێت 
و خەریكــی ئــەو كارانــەت ببــە تــا بــە ئەنجامیــان 
دەگەیەنیت. گرنگی بە خێزانەكەت بدەو ئەوانت لە 

كەسانی دیكە پێی گرنگتر بێت.

وێنەی فوتۆگراف لە نێو تابلۆدا 

خــاوەن بەهــرە و بیرۆكــەی جوان، هەمیشــە لــە دوای كاری 
ناوازە و تابیەتدا دەگەڕێن، دواتر شاكارێكی نایابی لێ بەرهەم 
دەهێنن، وەك ئەو كچە فوتۆگرافەرە ئەمریكییە، بە بیرۆكەیەكی 
ســادە، جوانتریــن بەرهەمــی وێنەكێشــان و تابلــۆی داهێنــاوە، 
بیرۆكەكەشــی بریتییــە لــە تێكەڵكردنــی تابلــۆی وێنەكێشــە 
بەناوبانگەكانی جیهان و وێنەی فوتۆگرافەری ســەردەم، ئەو 
كچــە نــاوی )لیندســی واڵدن(ـــە، لــە ســەرەتای بیرۆكەكەیدا 

وێنــەی چەندیــن منداڵی لە نێو تابلــۆ بەناوبانگەكانی جیهان 
تێكەڵ كردووە، سوودیشــی لە تابلۆكانی: ڤینســێنت ڤان دۆخ، 
كلــۆد مونیــت، ئێــدوارد مونیــخ، وەرگرتــووە تــا ببنــە دیمەنی 
سرووشتی وێنەكانی، جێگای ئاماژەیە جگە لەوەی نرخی ئەو 
تابلۆ بەناوبانگانە هێندە گران و بە نرخن، لە دوای ئەو كارەوە 
نرخەكەی بەرزتر بوونەتەوە و لیندســی داوای ئەو بڕە قازانجە 

دەكات كە بۆ سەر تابلۆكان زیاد كراون. 

یاری وێنە
- هەوڵبــدە بزانــە ئــەو كچە یاریزانانــە، چ یارییەك دەكەن و 
چەنــد یاریزانــت بەرچــاو دەكەوێ، لــە مــاوەی )1( خولەكدا 

بیانژمێرە.


